
domekako kontuak 

Denak prest abiaburuetan 

H
auteskundeetara deitu ondo­
rengo lehen aste zirraragarria­
ren ondoren, mugimendu poli­

tiko bizkorrez beteta etorri da bigarrena, 
xakeko hasiera-defentsa kodifikatu ho­
rien gisan ... baina bakoitzak bere taulan, 
aurkaririk gabe jokatuz. Oraingoz. Mila 
bider hausnartutako hipotesia bete on­
dorengo lehen mugimenduak dira, eta 
oraingoz ez dago ustekaberik. Baina mu­
gimendu hauek egiteko erak ere esangu­
ratsuak dira. 

Adibidez, Mayor Orejak Barne Minis­
terioa utzi beharraren ondoriozko gober­
nu-krisia nahiko modu bitxian kudeatu 
du Aznarrek, bere ohiko isilkeriaz gaindi. 
CISen azken inkestak aditzera ematen 
duen moduan PPko gobernuarentzat 
«atertzen ari duela» uste duelako, behar­
bada, minimoaren irizpidearekin jokatu 
du: ahalik eta aldakuntza gutxien eta 
ahalik eta txikienak. Betiere malgutasu­
na bere nortasunaren bertuterik handie­
na ez bada izan, ematen du Aznarrek 
gero eta beldur gehiago diola PPko goi­
esferetan duen oreka dantzatzeari. 

Popularren lehendakarigaia Oreja iza­
tea ezinbestekoa zen (urte hauetako 
etendura-estrategia guztiz antzututa utzi 
nahi ez bazen behintzat), baina Ministe­
riotikjoan denak alde egiteko bezainbes­
te gogo zuen sartu denak bertaratzeko. 
Baina Moncloako jainko txikiak ez die 
aukerarik eman. UArekiko hitzarmena 
ere nahitaezkoa zen, eta popularrek or­
daindu dutenak salatzen du premiaren 
garrantzia. Edonola ere, Oreja Bizkaiko 
zerrendetan ipintzea, popularren estra-

begi zeharka 

tegen hutsegite taktiko nabaria dirudi, 
irabazirik gabe galera-iturri izan daiteke­
elako. 

EAJ eta EAren arteko itunak ere, poli­
tikoki ezinbestekoa izanik, badu zer esa­
nik xehetasunetan. Ahulezia adierazten 
duela esan du Orejak, berak UArekin hi­
tzeman duena epaitzeko erabili beharre­
ko irizpideak oso bestelakoak balira be­
zala. Lehendakariak datorren larunbate­
rako egin duen deialdia instituzio legez 
arbuiagarria gerta daiteke, baina Alder­
dia eta bere esparrua suspertzeko proze­
suan ulertu behar dira, eta kritikek, pola­
rizazioa eragiten duten adinean, kalte 

Hannibal 

A 
lukeria galanta egin dio Aznarrek 
Espainiako Erreinuaren oin orde­
tzarako hautagai diren apokalip­

siaren lau zaldunetatik at utzita. Gauzak 
garbi: Mayor Orejak Espainiako presi­
dente izan nahi zuen eta ez Bronxeko le­
hendakari. Detaile itsusia izan da, Jose 
Mari. Horrelakorik. .. Faborez! Zinegotzi 
zenean ere apenas jartzen zuen oina Do­
nostian. Euskal Herria txiki geratzen zaio 
espainiar egunkarietako editorialekju­
glare-poesia eta soneto epikoekien hartu 
duten Gulliver handiari. Bere balizko au­
sardia, Mio Ciden garaitik oroitzen ez di­
ren hitz hanpatuekin goraipatua izan da. 
«Bada garaia lehendakari guapo bat izan 
dezagun, Sandokan ekarri izan didazu 

beti gogora» bota zion telebista 
programa batean elkarrizketatzen 
ari zirela ikusentzule espontaneo 
batek. «Hori lehen izango zen, bi-
zarra zuritu aurretik» izan zen Ma-
yor zuriaren erantzuna. Niri ostera, 
beti gogora ekarri izan didana Han-
nibal izan da. Ez elefanteena, Han-
nibal Lecterbaizik. Dena kontrol-
pean daukala uste duenaren hizke-
ra pausatuegia, axedrezera ere 
urrutiko gailuarekin jolasten duen 
estratega marrnolean establezitua. 
Intolerantzia eta malgutasun eza pazien­
tziaz eta irmotasunez mozorro tzen di­
tuen aristokrata. Bere ordez Barne minis­
terioa hartu duen Raxoik, Mayor Oreja 

baino mesede gehiago egiten diote Iba­
rretxeri. Gorabehera programatikoei zor 
zaiena batere ukatu gabe, Jaurlaritza­
kide izan direnek hitzartu duten koalizio­
ak funtsezko arazo bakarra du: emaitze­
na. Udal hauteskundeetan gertatu zen 
bezala, bozak aritmetikoki batzera hel­
tzen ez badira, galtzailearen sokan kati­
gatuta aurkituko dira, bakoitza bere 
etxean; emaitzek, ordea, elkartasun hau 
sarituko balute, auzia nahiko argi egongo 
litzateke: luzaz bozkatu denaren aurka 
agintzea zaila ez ezik ezinezkoa da. Hor­
tik aurrera, buruhaustea besteena litza­
teke. 

Ministerioko 
, euskaldunak' 

Barne ministerioaren gailurrean ge­
ratzen den euskaldun bakarrarekin 
Uaio ez ezik bizi ere M. Oreja baino 
gehiago bizi izan da Euskal Herrian, 
ez pentsa) izan du Raxoik bere lehen 
buruhaustea. Cotino eta Valdivielso­
ren jarraipena onartuz, beste goi­
kargudunak bereetakoak ipini nahi 
zituen ministro berriak. Baina euskal­
dun isilaren kasuan ezetz esan diote 
goi-goitik. Ez da bada izango duen 
langile famagatik. .. 

Sozialistena, dudarik gabe, lehenik eta 
behin. Madrilgo gobernua galdu zutenez 
geroztik inkestekin gertatzen ari zaiena 
ahantzita agian, PPren eta sozialisten go­
rakada simultaneoa zilegi dela EAEn 
pentsatu nahi du egun partiduaren kon­
trola duen taldeak, disidenteak inhibizio­
an eta «biharamunean ikusiko dugu» ja­
rreran gotortzen ari diren bitartean. Kal­
kulu horiek zuzenak balira, Orejarekin 
erdi-banako tratuetan sartzea zilegi litza­
teke, baina inor gutxik onartzen du desa­
fio hori. 

Ezker abertzalearena, haatik, ez da sa­
murragoa: barne irakinaldiari hautes­
kundeen aurretik ala ondoren erantzun 
du aukeran. 

lehendakari izan arte itxaron eta hark 
ezarritako ildoen arabera zuzenduko 
omen du indarkeriaren aurkako bo­
rroka. Mamut azala behar da gero hori 
esateko. Horri baino gutxiagori esaten 
genion gure garaian zuzenbide fakul­
tatean prebarikazioa. 

Mayor Orejaren meritu ugarien ar­
tean, ministrorik baloratuena izatea 
da bat. Herrialde normaletan, Barne 
ministroa egurra banatzen duen kani­
baI malmutza izaten da, baina ez da 
Hannibalen kasua. Mayor Orejaren 
beste merituren bat aipatzekotan, 
Euskal Herriko horma gehienetan 
bere tinpanoen disfuntzioari buruzko 
diagnostiko atzeraezina idatzita ego­
tearena apunta dezake curriculume­
an. Zenbaitjenderi hitz egitea, pareta-

ri hitz egitea bezala baita. 
Eta aurrez barkamena eskatzen diet 

paretei: otoi, ez zen nire asmoa hain gre­
mio duina eta erabilgarria iraintzea. 


